
I UVOD 
Porez je najznačajniji fiskalni prihod koji stoji u mnoštvu pasivnih i aktivnih odnosa sa poreskim 
obveznicima. 
Proces oporezivanja je složen, specifičan i posljedičan proces te se shodno tome porezi razčlanjuju na 
elemente oporezivanja. Elementi oporezivanja ili poreska terminologija obuhvataju sve stvari, osobe, 
pojave i radnje. 
U savremenom svijetu, porezi su osnovni i najznačajniji instrument javnih prihoda za zadovoljenje opštih 
društvenih potreba. Između 80 – 90% izvornih prihoda kroz različite oblike poreza država prikuplja 
sredstva za alimentiranje javnih potreba. 
Savremeni poreski sistemi imaju u upotrebi od 10 do 30 poreskih oblika. Razlikujemo više kriterija po 
kojima se vrši klasifikacija poreskih oblika. Za nas je bitna klasifikacija poreza na direktne i indirektne 
poreze tj. direktni porezi su porezi koji direktno pogađaju poreznog obveznika (prihod, dobit i imovina), a 
indirektni ne pogađaju irektno poreznog obveznika nego se u procesu potrošnje i razmjene prebacuje na 
treća lica. 
UOPŠTENO O POREZU NA DOBIT 
Porez na dobit je oblik uvršten u većinu savremenih poreznih sistema. Pretpostavka za njegovo uvođenje 
bila je pojava društva kapitala sredinom 19. stoljeća, te »proizvoda» u 20. stoljeću. 
Porez na dobit plaćaju sva lica koja ostvaruju dobit prodajom proizvoda ili usluga na tržištu. Porez na dobit 
u zakonskim rješenjima Federacije BiH tretira poreznog obveznika sa Zakonom o privrednim društvima, tj. 
sve zakonske oblike organizovanja pravnog lica: dionička društva, društva sa ograničenom odgovornošću, 
komanditnog društva i društvom sa potpunom solidarnom odgovornošću. Porez na dobit se primjenjuje u 
svim savremenim poreskim i privrednim društvima. 



Povećanjem ovog poreskog oblika obezbjeđuju se prihodi budžeta koji se mogu usmjeriti u kapitalna 
ulaganja što obezbjeđuje efekte djelovanja poreza na razvoj, tzv. «teorija filtra». 

